
	Կրթության տեսչական մարմին
	
	01/05-1/1096-2023
14.12.2023

	Նախագծի հավելվածի՝
· 2-րդ կետում «(այսուհետ՝ վերապատրաստում)» բառերից հետո լրացնել «Հայաստանի Հանրապետության կրթության, գիտության, մշակույթի և սպորտի նախարարության (այսուհետ՝ նախարարություն) կողմից»  բառերը, «Հայաստանի Հանրապետության կրթության, գիտության, մշակույթի և սպորտի նախարարության (այսուհետ՝ նախարարություն)» բառերը փոխարինել «նախարարության» բառով։ 

	
	                               




Ընդունվել է:

	
	
	

	· 3-րդ կետում «գործառույթների» բառը փոխարինել «իր պաշտոնային պարտականությունների» բառերը։
	
	Ընդունվել է:

	· 3-րդ կետի 1-ին ենթակետում «Ուսուցչի մասնագիտական զարգացման կարիքը գնահատվում է» բառերը փոխարինել «Կարիքի գնահատումն իրականացվում է» բառերով, «ուսուցչի մասնագիտական կարիքի գնահատման»  բառերը հանել։

	
	Ընդունվել է:

	· 4-րդ կետի 1-ին ենթակետում «հետո» բառը փոխարինել «դեպքում» բառով։

	
	Ընդունվել է:

	· 6-րդ կետում «շրջափուլը» բառը փոխարինել «շրջափուլերն են» բառերով։

	
	Ընդունվել է:

	· 8-րդ կետում «հիման վրա» բառերից հետո լրացնել «վերապատրաստման» բառը։ 

	
	Ընդունվել է:

	· 2-րդ և 10-րդ կետերում շարադրված են ուսուցչի վերապատրաստման վերաբերյալ երկու՝ բովանդակային տարբեր պարբերություններ։

	
	Չի ընդունվել. դրանք գործող կարգում առկա և վերապատրաստման տարբեր ընթացակարգեր նկարագրող դրույթներ են:

	· 11-րդ և 13-րդ կետերում շարադրված են ուսուցչի վերապատրաստման դասընթացի վերաբերյալ երկու՝ բովանդակային գրեթե նման պարբերություններ։

	
	Ընդունվել է: 10-րդ կետը խմբագրվել է:
Տարբերակվել են «վերապատրաստման դասընթաց»-ը, որը մշակում է վերապատրաստող կազմակերպությունը, և «դասընթաց»-ը, որը տեղական կամ միջազգային կազմակերպությունների կողմից իրականացվող և նախարարության կողմից երաշխավորված գործընթաց է:

	· 14-րդ կետում «տնօրենն» բառը փոխարինել «ղեկավարն» բառով։

	
	Չի ընդունվել, «տնօրեն» բառը «ղեկավար» բառով փոխարինելու անհրաժեշտությունը բացակայում է, որովհետև «տնօրեն» ձևակերպումն օրենսդրորեն ընդունելի է:

	· 17-րդ կետում հանել «մասնագիտական զարգացման» բառերը։

	
	Ընդունվել է:

	· 19-րդ կետում «համարվում եմ» բառերը փոխարինել «համարվում են» բառերով, «կենտրոնի» բառից հետո լրացնել «(այսուհետ՝ ԿԶՆԱԿ)» բառերը։

	
	Ընդունվել է:

	· 21-րդ կետում «15-րդ կետով» բառերից հետո հանել «սահմանված» բառը։

	
	Ընդունվել է:

	· 22-րդ կետում «համապատասխան նշում՝ «ենթակա է ատեստավորման»» բառերը փոխարինել ««ենթակա է ատեստավորման» նշումը» բառերով։

	
	Ընդունվել է:

	· 24-րդ կետում «հիմնական աշխատավայրում դասավանդող առարկայից տարբերվող առարկա» բառերը փոխարինել «այլ առարկա» բառով։

	
	Ընդունվել է:

	· 28-րդ կետում «ուսուցչի» բառից հետո լրացնել «՝ աշխատավայր հանդիսացող» կետադրական նշանը և բառերը։

	
	Ընդունվել է:

	· 30-րդ կետում «մատյան (թղթային)» բառերը փոխարինել «թղթային մատյան» բառերով։

	
	Ընդունվել է:

	· 33-րդ կետում «ուղղությամբ վերապատրաստող միակ» բառերից հետո լրացնել «(այդ թվում՝ տարածաշրջանում)» բառերը, «կամ տարածաշրջանում վերապատրաստող միակ կազմակերպությունն է» բառերը հանել։

	
	Ընդունվել է:

	· 41-րդ կետից հանել «(ՆԴՎ)» բառը։

	
	Ընդունվել է:

	· 41-րդ կետի 1-ին ենթակետից հանել «(այսուհետ՝ ԿԶՆԱԿ)» բառը։

	
	Ընդունվել է մասնակի:

	· 28-րդ, 35-րդ, 41-րդ, 45-րդ կետերում և Ձև 2-ում «դպրոց» բառերը փոխարինել «ուսումնական հաստատություն» բառերով՝ համապատասխան հոլովաձևերով։
	Առաջարկում եմ նաև սահմանել վերապատրաստումների արդյունքում նախատեսվող առավելագույն կրեդիտի թիվը։
	
	Ընդունվել է:




Կրեդիտների քանակը սահմանված է նախագծի 7-րդ կետում:

	ՀՀ տարածքային կառավարման և ենթակառուցվածքների նախարարություն
	
	ԳՍ/15.2/38505-2023
14.12.2023

	Հայտնում ենք, որ Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման  նախագծի վերաբերյալ առաջարկություններ և դիտողություններ չկան։

	
	Ընդունվել է ի գիտություն:

	Երևանի քաղաքապետարան
	
	

	       
Դիտարկումներ չեն տրամադրվել:
	
	

	ՀՀ արդարադատության նախարարություն
	
	//1390-2024
12.01.2024

	1. Նախագծի հավելվածի 3-րդ կետի համաձայն՝ կարիքի գնահատումն իրականացվում է ուսուցչի և տնօրենի կողմից Դպրոցների կառավարման տեղեկատվական համակարգում /այսուհետ՝ ԴԿՏՀ/ հարցաթերթիկի միջոցով՝ ինքնաշխատ եղանակով։
Իրավական որոշակիության սահմանադրական սկզբունքից ելնելով՝ անհրաժեշտ է Նախագծում հստակեցնել, թե ինչ ընթացակարգով է իրականացվելու կարիքի տնօրենի կողմից գնահատումը՝ միաժամանակ սահմանելով այնպիսի կարգավորումներ, որոնք կբացառեն տնօրենի կողմից որևէ կամայական գնահատում իրականացնելու հնարավորությունը:

	
	Դիտարկումն ընդունվել է ի գիտություն, միաժամանակ հարցի կարգավորման համար ԿԶՆԱԿ հիմնադրամը մշակում է մեթոդական ուղեցույց, որում մանրամասնորեն ներկայացվում են այն բոլոր հետևանքները, որոնք կառաջանան ուսուցչի կամ տնօրենի կողմից կարիքի ոչ օբյեկտիվ գնահատման  արդյունքում: Մասնավորապես, մասնագիտական առկա կարիքից բարձր աստիճանի վերապտրաստման կարիք գնահատելու դեպքում ուսուցիչը կարող է ունենալ ատեստավորումը թեստային եղանակով չհաղթահարելու ռիսկ:
 Տնօրենի կողմից հաստատությունում ուսուցչի կարողությունները սխալ գնահատելու արդյունքում սովորողների մոտ կրթության որակի ապահովման խնդիր կառաջանա,  որն ուղղակիորեն կկապվի տնօրենի զարգացման ծրագրի կատարողականի հետ, որի արդյունքում վերջինս ատեստավորվելու է, և արդյունքում որոշում է ընդունվելու պաշտոնավարումը շարունակելու վերաբերյալ: Բացի այդ՝ ԿՏԱԿ-ի կայքում առկա հարցաշարը հնարավորինս օբյեկտիվորեն համադրելու է 2 գնահատումների արդյունքները, որն արտացոլվելու է միավորային գնահատմամբ, ինչն էլ կնշանակի, որ ուսուցիչը ենթակա է  կոնկրետ որևէ բարդության աստիճանի վերապատրաստման: 

	2. Նախագծի հավելվածի 4-րդ կետի 1-ին ենթակետի համաձայն՝ 
«Վերապատրաստումների արդյունքում առնվազն 9 կրեդիտ հավաքելուց դեպքում ուսուցիչն ատեստավորվում է»:
Այս առումով հարկ է նշել, որ Նախագծում անհրաժեշտ է սահմանել նաև առավելագույն կրեդիտների քանակը:

	
	Առաջարկվող կարգավորումը սահմանված է ՀՀ ԿԳՄՍ նախարարի 2023 թվականի մարտի 2-ի «Հանրակրթական ուսումնական հաստատության ատեստավորման ենթակա ուսուցչի կողմից հավաքվող անհրաժեշտ կրեդիտների անվանացանկը, չափանիշները և նվազագույն չափաքանակը սահմանելու մասին» N 15-հրամանով:

	3. Նախագծի հավելվածի 8-րդ կետի համաձայն՝ վերապատրաստումների չափորոշչի և ծրագրի հիման վրա վերապատրաստման ծրագրի յուրաքանչյուր բաժնի համար մշակվում է բարդության երեք մակարդակի դասընթաց, իսկ Նախագծի հավելվածի 6-րդ կետում նախատեսված է չորս մակարդակի բարդության դասընթաց:
Ղեկավարվելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջներով, որոնց համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները, անհրաժեշտ է Նախագծի հավելվածի 6-րդ և 8-րդ կետերում առկա կարգավորումները համապատասխանեցնել միմյանց:

	
	Ընդունվել է:
ՀՀ ԿԳՄՍ նախարարի 2022 թվականի օգոստոսի 5-ի «Հանրակրթական ուսումնական հաստատության ուսուցչի մասնագիտական չափանիշները սահմանելու մասին» 30-Ն հրամանով սահմանված է ուսուցչի կարողունակությունների 4 մակարդակ՝
1) տարրական. 
2) ձեռնահասության.
3) տիրապետման. 
4) փորձագետի:
Տարրական մակարդակը կարողունակությունների մեկնարկային աստիճանն է, որին համապատասխանելու համար վերապատրաստում պետք չէ: Հետևաբար, վերապատրաստումներն իրականացվելու են հաջորդ երեք մակարդակների համար:

	4. Նախագծի հավելվածի 10-րդ կետի 1-ին ենթակետում առկա «դասընթաց(ները)» բառը անհրաժեշտ է փոխարինել «դասընթացը(ները)» բառով:

	
	Ընդունվել է:

	5. Նախագծի հավելվածի 19-րդ կետի համաձայն՝ 
«Ուսուցչի մոտ Կրթության զարգացման և նորարարությունների ազգային կենտրոնի (այսուհետ՝ ԿԶՆԱԿ) կամ մենթոր դպրոցների կողմից իրականացվող դասալսումները համարվում են արտաքին դիտարկում (այսուհետև՝ արտաքին դիտարկում): Եթե արտաքին դիտարկման ժամանակ արձանագրվել է ուսուցչի մասնագիտական զարգացման կարիք, ապա տվյալ ուսուցչի վերապատրաստումն առաջնահերթ իրականացվում է այդ ուղղությամբ»:
Նախագծի վերոնշյալ իրավակարգավորումը ունի հստակեցման կարիք, քանի որ այդ կարգավորումից պարզ չի դառնում, թե ինչ ընթացակարգով, որ դեպքում և ինչ պարբերականությամբ են իրականացվելու արտաքին դիտարկումները:

	
	Առկա ռեսուրսների սղության պայմաններում հնարավոր չէ հստակ ժամկետ սահմանել: Անհրաժեշտության դեպքում նախարարությունը կարող է հանձնարարել արտաքին գնահատում իրականացնել:

	6. Նախագծի հավելվածի 21-րդ կետի համաձայն՝ 
«Սույն հավելվածի 17-րդ կետով սահմանված՝ ուսուցչի մասնագիտական զարգացման կարիքի դիտարկման արդյունքում բացահայտված կարիքի միջև առկա հակասությունների դեպքում տվյալ ուսուցչի մասնագիտական զարգացման կարիքը կարող է որոշվել արտաքին դիտարկման գործառույթ ունեցող կառույցի կողմից՝ դասալսման արդյունքում»:
Նախագծի վերոնշյալ իրավակարգավորումը ունի հստակեցման կարիք, քանի որ այդ կարգավորումից պարզ չի դառնում, թե որ կարիքի միջև առկա հակասությունների դեպքում է տվյալ ուսուցչի մասնագիտական զարգացման կարիքը որոշվելու արտաքին դիտարկման գործառույթ ունեցող կառույցի կողմից՝ դասալսման արդյունքում և արդյոք այլ դեպքում կարող է կարիքի գնահատման համար իրականացվել դասալսում:
Միաժամանակ անհրաժեշտ է վերանայել «կարող է որոշվել» հայեցողական կարգավորումը, քանի որ Նախագծի վերոնշյալ կետով նախատեսվող կարգավորում կարող է հանգեցնել լիազորությունների հայեցողական լայն շրջանակի, ինչը դրսևորվում է որոշակի հանգամանքների առկայության դեպքում պաշտոնատար անձանց սեփական հայեցողությամբ գործելու անհարկի լայն հնարավորություն ընձեռելու և վարքագծի տարբերակների միջև սեփական հայեցողությամբ ընտրություն կատարելու միջոցով՝ առանց նախատեսելու, թե ո՞ր դեպքում պաշտոնատար անձը պարտավոր է ընտրել վարքագծի այս կամ այն տարբերակը:

	
	Կետը խմբագրվել է՝ հաշվի առնելով արտաքին գնահատման գործառույթ ունեցող կառույցների կողմից ՀՀ բոլոր դպրոցներում դիտարկումներ կատարելու հնարավորության հարցը: Այս նկատառումից ելնելով՝ Հանրակրթության պետական նոր չափորոշչի ներդրման շրջանակներում արդեն իսկ դպրոցներում համապատասխան բովանդակությամբ վերապատրաստումներ անելուց հետո իրականացվում են դասալսումներ, իսկ ԳԹԿ-ն  իր կանոնադրական գործառույթների շրջանակներում յուրաքանչյուր տարի որոշակի թվով հաստատություններում իրականացնում է արտաքին գնահատում թեստավորման միջոցով, հետևաբար, այս միջոցառումների արդյունքում ուսուցիչների մոտ բացահայտված մասնագիտական կարիքը կարող է հիմք հանդիսանալ արդեն իսկ գնահատված կարիքի հակասության դեպքում: Ուստի, արտաքին գնահատումը կսահմանվի որպես ոչ պարտադիր պահանջ: 

	ՀՀ ֆինանսների նախարարություն
	
	№ 01/34-3/5220-2024
11.03.2024

	Նախագծով հաստատվող հավելվածի 4-րդ կետի 4-րդ ենթակետի համաձայն՝ ուսուցչի մասնագիտական զարգացումն ապահովվում է պետական միջոցներով միջազգային գիտաժողովներին մասնակցության, զեկույցներով հանդես գալու կամ այլ հարթակներում մասնագիտական հոդվածներ հրապարակելու եղանակով։
Առաջարկում ենք նշված ենթակետից հանել «պետական միջոցներով» բառերը:

	
	Ընդունվել է մասնակի: Նախագծում կատարվել է փոփոխություն, համաձայն որի՝ առաջին շրջափուլի արդյունքում չորրորդ (փորձագիտական) մակարդակին համապատասխանած ուսուցիչը հաջորդ շրջափուլում չի վերապատրաստվում, մասնագիտական զարգացումն ապահովվում է կրթական ծրագրի բովանդակությանը համապատասխան միջազգային գիտաժողովներին մասնակցության, զեկույցներով հանդես գալու կամ այլ հարթակներում մասնագիտական հոդվածներ հրապարակելու եղանակով՝ պետական միջոցներով կամ համաֆինանսավորմամբ:



	ՀՀ վարչապետի աշխատակազմ
	
	02/11/10699-2024
11.03.2024

	Սոցիալական հարցերի վարչություն
	
	

	1. Նախագծով նախատեսվում է Կառավարության 2012 թվականի դեկտեմբերի 27-ի N 1667-Ն որոշման հավելվածը շարադրել նոր խմբագրությամբ, սակայն անհրաժեշտ է փոփոխություններ նախատեսել նաև որոշման վերնագրում և 1-ին կետում՝ դրանք համապատասխանեցնելով «Հանրակրթության մասին» օրենքի (այսուհետ՝ օրենք) 29-րդ հոդվածի 1-ին մասի 12.1-ին կետի ձևակերպմանը: 

	
	Ընդունվել է:

	2. Նախագծի հավելվածում՝
1) «(այսուհետ՝ վերապատրաստում)» համառոտագրումը 2-րդ կետի փոխարեն անհրաժեշտ է կիրառել 1-ին կետում, որտեղ առկա է «ուսուցչի վերապատրաստում» բառակապակցությունը,

	
	Ընդունվել է:

	2) 2-րդ կետում «ուսուցչի մասնագիտական զարգացման կարիքի գնահատում» հասկացության համար սահմանվում է «կարիքի գնահատում» համառոտագրումը, սակայն 4-րդ կետում գործածվում է «ուսուցչի մասնագիտական զարգացման կարիքի գնահատում» բառակապակցությունը,
3) 3-րդ կետում, իրավական որոշակիության սկզբունքից ելնելով, անհրաժեշտ է օրենքի համատեքստում պարզաբանել «մոդուլ» հասկացությունը,

	
	

Ընդունվել է:

ՀՀ էկոնոմիկայի նախարարի 2021 թվականի հունիսի 2-ի «Հայաստանի Հանրապետության տեխնիկատնտեսական և սոցիալական տեղեկատվության «Կրթության ազգային դասակարգիչ» հաստատելու մասին» N 353-Ն հրամանի 1-ին գլխի 5-րդ կետի համաձայն՝ «Կրթական ծրագրերի շրջանակներում կրթական գործողությունները կարող են դասակարգվել որպես «դասընթացներ», «մոդուլներ», «բաժիններ» և/կամ «առարկաներ»: Կրթության ազգային դասակարգչում «դասընթաց» հասկացությունը համարժեք է «միավոր», «մոդուլ» և/կամ «առարկա» հասկացություններին:»:
Միաժամանակ, նույն հրամանով սահմանվում է նաև.
«308. Մոդուլ. մոդուլային ծրագրի դասընթաց կամ դասընթացի մաս։ Ուսուցման գործընթացի կազմակերպումը կարող է լինել մեկ կամ մի քանի մոդուլների համակցման շրջանակում։»:

	4) 4-րդ կետի՝
ա. 4-րդ ենթակետով սահմանվող՝ «պետական միջոցներով միջազգային գիտաժողովներին մասնակցության, զեկույցներով հանդես գալու կամ այլ հարթակներում մասնագիտական հոդվածներ հրապարակելու» մասին կարգավորումը կարող է հանգեցնել պետական բյուջեի միջոցների անարդյունավետ ծախսերի,

	
	Տարիներ շարունակ մասնագիտական զարգացման տարբեր կարիքներ ունեցող ուսուցիչների համար գործել են նույնաբովանդակ վերապատրաստման ծրագրերը, վերապատրաստումները եղել են տարբեր ծրագրերի շրջանակներում կամ տարբեր բաղադրիչներով, որոնք հնարավորություն չեն տվել ձևավորելու մասնագիտական շարունակական զարգացման արդյունավետ մեխանիզմ: Մասնագիտական զարգացման ծրագրերը չեն բխել առկա կարիքներից և հասցեական չեն եղել: Արդյունքում ուսուցիչները համարվել են ատեստավորված, և հաշվի չեն առնվել աշխատանքային փորձառությունը, զարգացվածության մակարդակը: Ուստի կարիք կա վերաիմաստավորելու առկա գործիքակազմերը, ներդնելու առավել արդյունավետ մեխանիզմներ։ 
Կառավարության ռազմավարական ծրագրերում կարևորագույն ուղղություն է համարվում մասնագիտական ուսուցման, վերապատրաստման և կարճաժամկետ ուսուցման լրացուցիչ կրթության մոդուլային ծրագրերի ավելացումը՝ երկրում սահմանված գերակա ոլորտներում ընդգրկված աշխատակիցների կատարելագործման և կարողությունների արդիականացման նպատակով, ինչպես նաև՝ դասավանդողների վերապատրաստման, մասնագիտական և արժանիքահենք առաջխաղացման և խրախուսման հնարավորությունների (ներառյալ ատեստավորման) ընդլայնումը՝ դրանք զուգակցելով աշխատանքի արժանապատիվ վարձատրության մեխանիզմների հետ, վերապատրաստումների արդյունավետության մշտադիտարկման և գնահատման մեխանիզմների մշակումն  ու ներդրումը:
Միաժամանակ, «Հայաստանի Հանրապետության կրթության մինչև 2030 թվականը զարգացման պետական ծրագրի» հավելվածի 3-րդ գլխի «Կրթական ծառայությունների և արտադրանքի միջազգայնացումը և արտահանումը» բաժնի 83-րդ կետի 6-րդ ենթակետով սահմանվում է, որ Հայաստանի Հանրապետության կրթության մինչև 2030 թվականի զարգացման ծրագիրը նախատեսում է   ուսուցիչների պատրաստման և վերապատրաստման բազմակողմանի ու համալիր համակարգի ներդրում՝ արտահանման հեռանկարով:
Ելնելով վերոգրյալից՝ եթե ուսուցիչը համապատասխանում է չորրորդ (փորձագիտական) մակարդակին, ապա  դա չի ենթադրում, որ նա այլևս վերապատրաստման կարիք չունի, իսկ բյուջեում հերթական ատեստավորման համար վերապատրաստվող բոլոր ուսուցիչների մասնագիտական զարգացման նպատակով հատկացված միջոցները 4-րդ մակարդակի ուսուցիչների համար կուղղվեն մասնավորապես այդ նպատակին՝ հաշվի առնելով, որ իրենք պետության համար կդառնան կարևոր ռեսուրս, որի կարիքն այսօր ամենից շատն է զգացվում:
Նախագծով առաջարկվող փոփոխությունները ենթադրում են, որ ուսուցիչների մասնագիտական զարգացումը պետք է կրի շարունակական բնույթ, այսինքն՝ որոշակի պարբերականությամբ պետք է զարգացնել ուսուցչի մասնագիտական կարողությունները և հմտությունները՝ ըստ կարիքի:
Ըստ այդմ՝ նախագծում կատարվել է փոփոխություն, համաձայն որի՝ առաջին շրջափուլի արդյունքում չորրորդ (փորձագիտական) մակարդակին համապատասխանած ուսուցիչը հաջորդ շրջափուլում չի վերապատրաստվում, մասնագիտական զարգացումն ապահովվում է կրթական ծրագրի բովանդակությանը համապատասխան միջազգային գիտաժողովներին մասնակցության, զեկույցներով հանդես գալու կամ այլ հարթակներում մասնագիտական հոդվածներ հրապարակելու եղանակով՝ պետական միջոցներով կամ համաֆինանսավորմամբ:


	բ. 5-րդ ենթակետում վիճահարույց է վերապատրաստումից հետո կամավոր ատեստավորմանը մասնակցությունը պարտադիր լինելու մասին կարգավորումը, քանի որ այն որոշման կարգավորման շրջանակից դուրս է, ինչպես նաև հասկանալի չէ «կամավոր» և «պարտադիր» հասկացությունների համատեղումը: Առարկայի իմացության կարիքի բացահայտման դեպքում առաջարկում ենք քննարկել վերապատրաստումից հետո պարտադիր ատեստավորման շրջանակներում համապատասխան ընթացակարգ սահմանելու հնարավորությունը,

	
	Ընդունվել է, ձևակերպումը խմբագրվել է: Հաշվի առնելով, որ գիտելիքի իմացության բաղադրիչով վերապատրաստված մասնագետը նույն գործընթացով պետք է անցնի ատեստավորման ժամանակ, ինչպես կազմակերպվում է կամավոր ատեստավորումը, ուստի՝ առանձին համապատասխան ընթացակարգ սահմանելու անհրաժեշտությունը բացակայում է:

	5) 10-րդ կետով տրվում է «վերապատրաստում» հասկացության սահմանումը, ինչն արդեն իսկ առկա է 2-րդ կետում,  

	
	Ընդունվել է:

	6) 18-րդ կետը ոչ միայն նախագծի կարգավորման շրջանակից դուրս է, այլև չի համապատասխանում 2-րդ բաժնի վերնագրին,

	
	Ընդունվել է: Կետը հանվել է նախագծից:

	7) 21-րդ կետը հստակեցման ենթակա է: Դրանում հասկանալի չէ, թե ինչ հակասություններ են նկատի առնվում,

	
	Ընդունվել է, կետը հանվել է:

	8) 28-30-րդ կետերում հիմնավորված չէ «յուրաքանչյուր» բառի գործածումը,

	
	Ընդունվել է:

	9) պահպանված չէ վերապատրաստման գործընթացի ժամանակագրական հաջորդականությունը: Այսպես. օրինակ՝ 31-րդ կետում խոսվում է վերապատրաստման ավարտից հետո ուսուցիչների կրեդիտների ձևավորման, 32-րդում՝ ուսուցչի կողմից վերապատրաստումներին մասնակցելու նպատակով վերապատրաստող կազմակերպություն կամ դասընթաց ընտրելու, իսկ 40-րդում՝  ուսումնական հաստատության տնօրենի կողմից վերապատրաստումն սկսվելուց առաջ ուսուցչին վերապատրաստման ժամկետի վերաբերյալ տեղեկացնելու մասին,

	
	Ընդունվել է. դիտարկման հիման վրա գործողությունների իրականացման տրամաբանական հաջորդականությունը վերանայվել է:

	10) 42-44-րդ կետերը ենթակա են միավորման՝ վերապատրաստման գործընթացի նկատմամբ ԿԶՆԱԿ-ի կողմից իրականացվելիք մշտադիտարկման ամբողջական ամփոփ կարգավորում նախատեսելու տրամաբանությամբ,

	
	Ընդունվել է, կետերը միավորվել և խմբագրվել են:

	10) առկա են ընդամենը մեկ համարակալված ենթակետով կետեր (օրինակ՝ 10-րդ, 41-րդ),

	
	Ընդունվել է, խմբագրվել է:

	11) ձև 1-ի վերնագրում «հավաքած» բառն առաջարկում ենք փոխարինել «ստացած» բառով:

	
	Ընդունվել է:

	3. Պարզաբանման ենթակա ենք համարում հանրակրթական հիմնական ծրագրեր իրականացնող ուսումնական հաստատության՝ հերթական ատեստավորման ենթակա ուսուցչի վերապատրաստման կարգը 2023 թվականի հունվարին  նոր խմբագրությամբ շարադրելուց շուրջ մեկ տարի անց վերստին ամբողջական փոփոխության ենթարկելու հիմնավորվածությունը:

	
	Վերանայումը պայմանավորված է ուսուցչի մոտ գնահատված մասնագիտական կարիքին համապատասխան բովանդակությամբ վերապատրաստում իրականացնելու անհրաժեշտությամբ, որով տրամադրվող պետական միջոցները կծախսվեն նպատակային՝ վերապատրաստման արդյունքում որակյալ մասնագետներ ունենալու հիմնավորմամբ:

	ՀՀ ֆինանսների նախարարություն
	
	ՀՀ վարչապետի աշխատակազմին ուղղված № 01/34-3/7876-2024 գրություն՝ ի կատարումն Վարչապետի աշխատակազմի N02/11.2/13217-2024 հանձնարարականի

	ՀՀ ֆինանսների նախարարությունը ՀՀ կառավարության «Հայաստանի Հանրապետության կառավարության 2012 թվականի դեկտեմբերի 27-ի N1667-Ն որոշման մեջ փոփոխություններ կատարելու մասին» որոշման նախագծի (այսուհետ՝ Նախագիծ) վերաբերյալ հայտնում է հետևյալը. 
Նախագծով հաստատվող հավելվածի 4-րդ կետի 4-րդ ենթակետի համաձայն՝ «առաջին շրջափուլի արդյունքում չորրորդ (փորձագիտական) մակարդակին համապատասխանած ուսուցիչը հաջորդ շրջափուլում չի վերապատրաստվում, մասնագիտական զարգացումն ապահովվում է կրթական ծրագրի բովանդակությանը համապատասխան միջազգային գիտաժողովներին մասնակցության, զեկույցներով հանդես գալու կամ այլ հարթակներում մասնագիտական հոդվածներ հրապարակելու եղանակով՝ պետական միջոցներով կամ համաֆինանսավորմամբ:»
Այս կապակցությամբ առաջարկում ենք չորրորդ (փորձագիտական) մակարդակին համապատասխանած ուսուցիչների համար միջազգային գիտաժողովներին մասնակցելու կամ զեկույցներով հանդես գալու, ինչպես նաև այլ հարթակներում մասնագիտական հոդվածներ հրապարակելու դեպքերում ևս սահմանել անհատական վերահսկողություն՝ ձեռք բերած գիտելիքների, հմտությունների և կարողությունների կիրառումն ուսումնական գործընթացում գնահատելու համար՝ պետական բյուջեի միջոցներով կամ համաֆինանսավորմամբ կատարված ծախսերի արդյունավետությունն ապահովելու նպատակով։

	
	Ընդունվել է: Նախագծում ավելացվել է հետևյալ դրույթը.
«Միջազգային գիտաժողովներին մասնակցելու կամ զեկույցներով հանդես գալու, ինչպես նաև այլ հարթակներում մասնագիտական հոդվածներ հրապարակելու դեպքերում չորրորդ (փորձագիտական) մակարդակին համապատասխանած ուսուցչի նկատմամբ սահմանվում է անհատական վերահսկողություն, և իրականացվում է վերապատրաստված ուսուցչի աշխատանքի մշտադիտարկում՝ գնահատելու վերջինիս ձեռք բերած գիտելիքների, հմտությունների և կարողությունների կիրառումն ուսումնական գործընթացում և պետական բյուջեի միջոցներով կամ համաֆինանսավորմամբ կատարված ծախսերի արդյունավետությունը:»:



	
	
	



